
                    სახელმწიფო შესყიდვის შესახებ ხელშეკრულება № 12-47/2-2021 
 

ქ. თბილისი 

 

ერთი მხრივ, საქართველოს განათლების,მეცნირების, კულტურისა და სპორტის 

სამინისტრო“ ს/კ “202051224“ (შემდგომში ,,შემსყიდველი”) წარმოდგენილი მინისტრის 

მოადგილის თამარ ქიტიაშვილის სახით და მეორე მხრივ, ,,სსიპ ციფრული მმართველობის 

სააგენტო" ს/კ 204598337 (შემდგომში - მიმწოდებელი), წარმოდგენილი თავმჯდომარის, 

გიორგი მეჟლუმიანის სახით, თითოეული წოდებული მხარედ, ხოლო ერთობლივად-

მხარეებად, ვმოქმედებთ რა ,,სახელმწიფო შესყიდვების შესახებ” 

საქართველოს კანონის 101
 მუხლის მე–3 პუნქტის „ზ“ ქვეპუნქტის, ,,გამარტივებული 

შესყიდვის კრიტერიუმების განსაზღვრისა და გამარტივებული შესყიდვის ჩატარების წესის 

დამტკიცების თაობაზე ’’ სახელმწიფო შესყიდვების სააგენტოს თავმჯდომარის 2015 წლის 17 

აგვისტოს N13 ბრძანების მე-3 მუხლის პირველი პუნქტის ,,ზ“ ქვეპუნქტის, ამავე ბრძანების 

მე-4 მუხლის მე-10 პუნქტისა და „საჯარო სამართლის იურიდიული პირის - ციფრული 

მმართველობის სააგენტოს მიერ მომსახურების გაწევის საფასურების განაკვეთების, 

საფასურების გადახდის, მათი გადახდისგან გათავისუფლებისა და გადახდილი 

საფასურების დაბრუნების წესის დამტკიცების შესახებ“ საქართველოს მთავრობის 2020 წლის 

13 ივლისის N438 დადგენილების შესაბამისად, ვდებთ წინამდებარე ხელშეკრულებას 

შემდეგზე: 

 

 

მუხლი 1. ტერმინთა განმარტებები 
 

 

1. ამ ხელშეკრულებაში გამოყენებულ ტერმინებს აქვთ შემდეგი მნიშვნელობა: 
 

1.1. ხელშეკრულება - შემსყიდველსა და მიმწოდებელს შორის დადებული, მხარეთა მიერ 

ხელმოწერილი, სახელმწიფო შესყიდვის შესახებ წინამდებარე ხელშეკრულება, მისი ყველა 

დანართით და დოკუმენტაციით, რომელზეც ხელშეკრულებაში არის მინიშნებული; 

1.2. ხელშეკრულების ღირებულება-მომსახურების საერთო ღირებულება,წინამდებარე 

ხელშეკრულების შესრულებასთან დაკავშირებით მიმწოდებლის მიერ გაწეული ყველა 

ხარჯის და საქართველოს კანონმდებლობით გათვალისწინებულ გადასახადების ჩათვლით, 

რომელიც უნდა გადაიხადოს შემსყიდველმა მიმწოდებლის მიერ ხელშეკრულებით ნაკისრი 

ვალდებულებების სრულად და ჯეროვნად შესრულებისათვის; 

1.3. მომსახურების ღირებულება - შემსყიდველის მიერ მიმწოდებლისთვის, ამ 

ხელშეკრულების დადგენილი წესით, პერიოდულად გადასახდელი თანხა; 

1.4. ინსპექტირება - ხელშეკრულების პირობების შესრულების კონტროლი და 

ზედამხედველობა; 

1.5. ინციდენტი - მოვლენა, რომელიც აფერხებს სისტემის ან მისი კომპონენტის სრულყოფილ 

მუშაობას ან იწვევს მისი ფუნქციონირების შეწყვეტას. 

 

 

 

მუხლი 2. ხელშეკრულების საგანი 

 

2.1 ხელშეკრულების საგანს წარმოადგენს შემსყიდველის მიერ მიმწოდებლისგან ამ 

ხელშეკრულების და ამ ხელშეკრულების დანართებით განსაზღვრული, ვირტუალური 

სერვერის განთავსების მომსახურების(CPV-72300000) სახელმწიფო შესყიდვა. 

 

 

მუხლი 3. ხელშეკრულების ღირებულება 

 

3.1. ხელშეკრულების საერთო ღირებულება შეადგენს 9585 (ცხრა ათას ხუთას 

ოთხმოცდახუთი) ლარს. 

3.2. ერთ თვეში გაწეული მომსახურების ღირებულება შეადგენს 798.75(შვიდას 

ოთხმოცდათვრამეტი ლარი და 75 თეთრი)ლარს. 

3.3. ხელშეკრულების ღირებულება და მომსახურების ღირებულება მოიცავს როგორც 

გასაწევი მომსახურების ღირებულებას, ასევე წინამდებარე ხელშეკრულების შესრულებასთან 

დაკავშირებით მიმწოდებლის მიერ გაწეულ ყველა ხარჯს და საქართველოს 

კანონმდებლობით გათვალისწინებულ გადასახადებს. 

 

 

მუხლი 4. მომსახურების გაწევის პირობები, ვადა და ადგილი 

 

 

4.1. მიმწოდებლის მიერ შემსყიდველისათვის მომსახურების გაწევა განხორციელდება 2021 

წლის 1 იანვრიდან 2021 წლის 31 დეკემბრის ჩათვლით. 

4.2. წინამდებარე ხელშეკრულებით გათვალისწინებული მომსახურების გაწევის ადგილია 

მიმწოდებლის მისამართი. 

 

მუხლი 5. მხარეთაუფლება-მოვალეობები 

5.1.მიმწოდებელი ვალდებულია: 

ა) უზრუნველყოს მომსახურების გაწევა ხელშეკრულებით დადგენილი პირობებით და 

ვადაში; 

ბ) განიხილოს მომსახურებასთან დაკავშირებით შემსყიდველის პრეტენზიები და გონივრულ 

ვადაში მიაწოდოს მოტივირებული პასუხი ყველა საკითხზე; 

გ) განახორციელოს ამ ხელშეკრულებით მასზე დაკისრებული სხვა ვალდებულებები. 

5.2. მიმწოდებელიუფლებამოსილია: 

ა) ხელშეკრულების შეწყვეტის შემთხვევაში, შეწყვეტიდან ორი თვის შემდეგ წაშალოს 

მიმწოდებლის ინფრასტრუქტურაში განთავსებული შემსყიდველის ნებისმიერი ინფორმაცია 



(პროგრამული უზრუნველყოფა, მონაცემთა ბაზა, დომეინ მომხმარებლები, ელექტრონული 

ფოსტები და ა.შ.), გარდა იმ შემთხვევისა როდესაც ამ ხელშეკრულების ვადის გასვლის 

შემდეგ მხარეებს შორის სახელშეკრულებო ურთიერთობა გრძელდება; 

ბ) შემსყიდველის მიერ მომსახურების ღირებულების, ამ ხელშეკრულებით დადგენილ 

ვადაში, გადაუხდელობის შემთხვევაში, არ გაუწიოს ან შეუწყვიტოს მომსახურების გაწევა 

შემსყიდველს; 

გ) მოახდინოს მომსახურების შეზღუდვა ფორს-მაჟორული გარემოებების დროს 

(შეზღუდული მომსახურების აღდგენა განახორციელოს შეზღუდვის მიზეზის 

აღმოფხვრისთანავე) და ტექნიკური გაუმართაობის და პროფილაქტიკური სამუშაოების 

დროს (3 დღით ადრე შეატყობინოს შემსყიდველს, ტექნიკური გაუმართაობის დეტალური 

აღწერა და პროფილაქტიკური სამუშაოების დასრულების გონივრული ვადა, რომლის 

გასვლისთანავე უნდა განახორციელოს შეზღუდული მომსახურების აღდგენა). ხოლო არხის 

დაზიანების შემთხვევაში, მიმწოდებლის მიერ დაზიანების აღმოფხვრა მოხდება, 

შემსყიდველის მხრიდან შემთხვევის დაფიქსირებიდან 15 საათის განმავლობაში; 

დ) მოსთხოვოს შემსყიდველს ამ ხელშეკრულებით ნაკისრი ვალდებულებების შესრულება. 

5.3. შემსყიდველი ვალდებულია: 

ა) მიიღოს მიმწოდებლისგან მომსახურება, თუკი ეს მომსახურება მიმწოდებლის მიერ 

განხორციელდა ამ ხელშეკრულებით განსაზღვრული პირობების დაცვით; 

ბ) აუნაზღაუროს მიმწოდებელს გაწეული მომსახურების ღირებულება, ამ ხელშეკრულებით 

განსაზღვრული ვადის და პირობების შესაბამისად; 

გ) მაქსიმალურად შეუწყოს ხელი მიმწოდებელს ამ ხელშეკრულებით გათვალისწინებული 

მომსახურების განხორციელებაში, რისთვისაც ის ვალდებულია მიაწოდოს მიმწოდებელს 

ყველა საჭირო ინფორმაცია, შეასრულოს მიმწოდებლის შესაბამისი მითითებები; 

დ) ხელშეკრულების შეწყვეტის შემთხვევაში, საკუთარი ხარჯით და რესურსით 

უზრუნველყოს მიმწოდებლის ინფრასტრუქტურაში არსებული,  შემსყიდველის 

ინფორმაციის (პროგრამული უზრუნველყოფა, მონაცემთა ბაზა, დომეინ მომხმარებლები, 

ელექტრონული ფოსტები და ა.შ.) მიმწოდებლისგან სრულად წაღება ხელშეკრულების 

შეწყვეტიდან ორი თვის განმავლობაში, გარდა იმ შემთხვევისა როდესაც ამ ხელშეკრულების 

ვადის გასვლის შემდეგ მხარეებს შორის სახელშეკრულებო ურთიერთობა გრძელდება; 

ე)განახორციელოს ამ ხელშეკრულებით მასზე დაკისრებული სხვა ვალდებულებები. 

5.4. შემსყიდველი უფლებამოსილია: 

ა) მოსთხოვოს მიმწოდებელს ამ ხელშეკრულებით ნაკისრი ვალდებულებების შესრულება. 

მუხლი 6. ინსპექტირება 

6.1. შემსყიდველი უფლებამოსილია აწარმოოს მიმწოდებლის მიერ გაწეული მომსახურების 

ხარისხისა და მოცულობის ინსპექტირება ხელშეკრულების მოქმედების ნებისმიერ ეტაპზე. 

6.2. ხელშეკრულების ინსპექტირებას განახორციელებს ქონების მართვისა და მატერიალურ-

ტექნიკური უზრუნველყოფის სამმართველოს it სპეციალისტი მიხეილ ცანავა, ხოლო 

მიმწოდებელი ვალდებულია ხელი შეუწყოს მას/მათ ინსპექტირების განხორციელების 

დროს. 

6.3. ინსპექტირებისას დაუშვებელია ისეთი ინფორმაციის მოთხოვნა, რომელიც 

კონფიდენციალურია და მისი გამჟღავნება შეიცავს საფრთხეებს სისტემის 

ფუნქციონირებისთვის (მაგ: სისტემის ლოგიკური არქიტექტურა, პაროლები და სხვა მსგავსი 

ინფორმაცია). 



მუხლი 7. მომსახურების მიღება-ჩაბარების წესი 

 

7.1. მომსახურების მიღება ხორციელდება ყოველთვიურად, მომსახურების გაწევის შემდეგ, 

მიღება-ჩაბარების აქტის საფუძველზე. მიღება-ჩაბარების აქტი ფორმდება წერილობითი 

ფორმით, მხარეთა უფლებამოსილი წარმომადგენლის ხელმოწერით. 

7.2. მიღება-ჩაბარების აქტი მხარეთა შორის გაფორმდება შემსყიდველის მიერ 

განსაზღვრული ხელშეკრულების შესრულების კონტროლის განმახორციელებელი პირ(ებ)ის 

მიერ შედგენილი ინსპექტირების დასკვნის საფუძველზე. 

 

 

მუხლი 8. ანგარიშსწორება 

 

8.1. ანგარიშსწორება განხორციელდება ეროვნულ ვალუტაში (ლარში), უნაღდო 

ანგარიშსწორების ფორმით, წინამდებარე ხელშეკრულებაში მითითებული, მიმწოდებლის 

საბანკო რეკვიზიტების შესაბამისად. 

8.2. მომსახურების ღირებულების ანგარიშსწორება განხორციელდება წინასწარ 

მომსახურების გაწევის დაწყებამდე. თუ ანგარიშსწორების განხორციელების ვადის ბოლო 

დღე ემთხვევა არასამუშაო დღეს, მაშინ ანგარიშსწორება განხორციელდება მომდევნო 

სამუშაო დღეს. 

8.3 დაფინანსების წყაროს წარმოადგენს 2021 წლის სახელმწიფო ბიუჯეტი, („განათლების, 

მეცნიერების, კულტურისა და სპორტის სფეროში სახელმწიფო პოლიტიკის შემუშავება 

“(პროგრამული კოდი 320101). 

 

 

9. გადახდილი მომსახურების ღირებულების დაბრუნების წესი 

 

9.1. შემსყიდველის მიერ გადახდილი მომსახურების ღირებულება მიმწოდებლის მიერ 

ბრუნდება: 

ა) თუ შემსყიდველმა მომსახურების გაწევის დაწყებამდე მოითხოვა გადახდილი 

მომსახურების ღირებულების დაბრუნება; 

ბ) თუ მომსახურების ღირებულება შემსყიდველის მიერ გადახდილია ამ ხელშეკრულებით 

დადგენილზე მეტი ოდენობით. ამ შემთხვევაში ბრუნდება სხვაობა გადახდილ თანხასა და ამ 

ხელშეკრულებით განსაზღვრულ განაკვეთს შორის. 

გ) თუ ხელშეკრულება შეწყდა გადახდილი მომსახურების ღირებულების შესაბამისი 

მომსახურების სრულად გაწევამდე. ამ შემთხვევაში ბრუნდება გასაწევი მომსახურების 

ღირებულების პროპორციული თანხა. 

დ) საქართველოს კანონმდებლობით გათვალისწინებულ სხვა შემთხვევებში. 

9.2. ამ ხელშეკრულების 9.1. პუნქტით გათვალისწინებული თანხა მიმწოდებლის მიერ 

ბრუნდება შემსყიდველის წერილობითი მოთხოვნიდან 10 (ათი) სამუშაო დღის ვადაში. 

შემსყიდველის წერილობითი მოთხოვნა უნდა შეიცავდეს გადახდილი მომსახურების 

ღირებულების ნაწილობრივ ან სრულად დაბრუნების ამ ხელშეკრულების 9.1. პუნქტით 

გათვალისწინებულ საფუძველს. შემსყიდველის მიერ წერილობითი მოთხოვნა 

მიმწოდებლისთვის წარდგენილ უნდა იქნეს მომსახურების ღირებულების გადახდიდან 3 

(სამი) თვის ვადაში. 



მუხლი 10. ხელშეკრულების შესრულების შეუძლებლობა 

 

10. 1.ხელშეკრულების დამდები მხარის მიერ ხელშეკრულების პირობების შეუსრულებლობა 

არ გამოიწვევს მხარის პასუხისმგებლობას, თუ ხელშეკრულების შეუსრულებლობა ან 

არაჯეროვანი შესრულება გამოწვეულია შესრულების შეუძლებლობით (ფორს-მაჟორი). 

10.2. ამ მუხლის მიზნებისათვის შესრულების შეუძლებლობად (ფორს-მაჟორი) მიიჩნევა 

მხარეებისათვის წინასწარ უცნობი, გადაულახავი და მათი კონტროლისაგან 

დამოუკიდებელი, ასეთი გარემოება შეიძლება გამოწვეული იქნეს ომით ან სტიქიური 

მოვლენებით, გაფიცვებით, საბოტაჟით ან სხვა საწარმოო არეულობით, 

ეპიდემიით,წყალდიდობით,სამოქალაქო მღელვარებით, ბლოკადით, აჯანყებით, 

მიწისძვრით, მეწყერების ჩამოწოლით, კარანტინით, საქონლის მიწოდებაზე ემბარგოს 

დაწესებით, საბიუჯეტო ასიგნებების მკვეთრი შემცირებით და სხვა. 

10.3. ფორს-მაჟორული გარემოებების დადგომის შემთხვევაში მხარემ, რომლისთვისაც 

შეუძლებელი ხდება ნაკისრი ვალდებულებების შესრულება, დაუყოვნებლივ უნდა 

გაუგზავნოს მეორე მხარეს წერილობითი შეტყობინება წერილობით ასეთი გარემოებების და 

მათი გამომწვევი მიზეზების შესახებ. თუ შეტყობინების გამგზავნი მხარე მეორე მხარისგან 

გონივრულ ვადაში არ მიიღებს წერილობით პასუხს, იგი ვალდებულია გააგრძელოს 

ხელშეკრულებით ნაკისრი ვალდებულებების შესრულება შესაძლებლობის ფარგლებში, 

შექმნილი გარემოებების გათვალისწინებით. 

10.4. წინამდებარე ხელშეკრულების მიზნებიდან გამომდინარე, მხარეები თანხმდებიან 

ურთიერთდახმარების პირობაზე. მხარე რომელსაც შეექმნა ფორს-მაჟორული გარემოება, 

უფლებამოსილია მეორე მხარეს სთხოვოს დამატებითი ადამიანური/ტექნიკური რესურსის 

გამოყოფა ან სხვა სახის დახმარება. 

10.5. მხარეთა პასუხისმგებლობა და ვალდებულებები განახლდება ფორს-მაჟორული 

გარემოებების მოქმედების დასრულებისთანავე. 

 

მუხლი 11. კონფიდენციალურობის და პერსონალური მონაცემების უსაფრთხოების დაცვა 

 

11.1. ნებისმიერი ისეთი ინფორმაცია, რომელიც წინამდებარე ხელშეკრულებიდან 

გამომდინარე ცნობილი გახდა მხარეებისთვის და შესაძლოა წარმოადგენდეს ერთ-ერთი 

მხარისათვის კომერციულ ან სხვა სახის ფასეულობას, ასევე რომლის გავრცელებამ შეიძლება 

ზიანი მოუტანოს მეორე მხარეს, ითვლება კონფიდენციალურად და არ ექვემდებარება მესამე 

მხარისათვის გადაცემას ან გამოქვეყნებას მეორე მხარის წერილობითი თანხმობის გარეშე. 

აღნიშნული ინფორმაციის გავრცელების შემთხვევაში, პირობის დამრღვევ მხარეს ეკისრება 

პასუხისმგებლობა საქართველოს კანონმდებლობის შესაბამისად. ასეთი პასუხისმგებლობა 

დადგება იმ შემთხვევაშიც, თუკი კონფიდენციალურობის დაცვის ვალდებულების 

დამრღვევი მხარეა რომელიმე მხარის დაქირავებული პირი. 

11.2. წინამდებარე ხელშეკრულების შესაბამისად, კონფიდენციალურად ითვლება 

ინფორმაცია, რომელიც წარმოადგენს რეალურ ან პოტენციურ კომერციულ საიდუმლოებას 

შემსყიდველისთვის, ასევე ყველა სხვა ინფორმაცია ამ ხელშეკრულებასთან დაკავშირებით, 

რომელიც მეორე მხარისთვის ცნობილი გახდა ამ ხელშეკრულების დადებისა და მისი 

შესრულებიდან გამომდინარე და ამავე პროცესში. 



11.3. მხარეები თანხმდებიან, რომ დაიცვან მოლაპარაკებების საკითხების 

კონფიდენციალობა, მიმოწერები და სხვა საკითხები, რომლებიც დაკავშირებულია 

წინამდებარე ხელშეკრულებასთან, და არ გადასცენ ისინი მესამე მხარეს მეორე მხარის 

წერილობითი თანხმობის გარეშე. 

11.4. კონფიდენციალობის დაცვის ვალდებულება დარღვეულად არ ჩაითვლება, თუ 

კონფიდენციალური ინფორმაციის გამჟღავნება განპირობებულია კანონისმიერი 

ვალდებულების შესრულების აუცილებლობით, ან/და, როდესაც ეს აუცილებელია 

სახელშეკრულებო ვალდებულებების შესასრულებლად. 

11.5. პერსონალური მონაცემების დაბლოკვის, წაშლის, განადგურების ან პირის 

იდენტიფიცირების გამომრიცხავი ფორმით შენახვის შესახებ გადაწყვეტილების მიღების 

შემთხვევაში შემსყიდველმა დაუყოვნებლივ უნდა აცნობოს მიმწოდებელს აღნიშნული 

გადაწყვეტილების შესახებ. 

11.6. ამ ხელშეკრულების ფარგლებში,პერსონალური მონაცემების დამუშავების შემთხვევაში, 

მიმწოდებელი პერსონალურ მონაცემთა დასაცავად მიიღებს შესაბამის ორგანიზაციულ და 

ტექნიკურ ზომებს, ხოლო შემსყიდველი ვალდებულია მონიტორინგი გაუწიოს 

მიმწოდებლის მონაცემთა დამუშავებას. 

11.7. ამ ხელშეკრულების ფარგლებში შემსყიდველის და მიმწოდებლის ნებისმიერი 

თანამშრომელი, რომელიც მონაწილეობს პერსონალურ მონაცემთა დამუშავებაში, 

ვალდებულია არ გასცდეს მისთვი სამ ხელშეკრულებით მინიჭებული უფლებამოსილების 

ფარგლებს. ამასთანავე, მხარეს ეკისრება ვალდებულება უზრუნველყოს თანამშრომლის 

ინფორმირება, რათა მან დაიცვას მონაცემთა საიდუმლოება, მათ შორის, მისი 

სამსახურებრივი უფლებამოსილების შეწყვეტისშემდეგ. 

 

მუხლი 12. მხარეთა პასუხისმგებლობა 

 

12.1. ხელშეკრულებით ნაკისრი ვალდებულებების შესრულების ვადის გადაცილების 

შემთხვევაში, შემსყიდველი უფლებამოსილია დააკისროს მიმწოდებელს პირგასამტეხლო 

ხელშეკრულების ღირებულების 0.02%-ის ოდენობით ყოველ ვადაგადაცილებულ დღეზე. 

12.2. ხელშეკრულებით ნაკისრი ვალდებულებების შესრულების ვადის გადაცილების 

შემთხვევაში,მიმწოდებელი უფლებამოსილია დააკისროს შემსყიდველს პირგასამტეხლო 

ხელშეკრულების ღირებულების 0.02%-ის ოდენობით ყოველ ვადაგადაცილებულ დღეზე. 

12.3. პირგასამტეხლოს გადახდა არ ათავისუფლებს მხარეებს ხელშეკრულებით ნაკისრი 

ვალდებულებების შესრულებისაგან. 

12.4. იმ შემთხვევაში, თუ მხარისათვის დაკისრებული პირგასამტეხლოს ჯამური ოდენობა 

გადააჭარბებს ხელშეკრულების ღირებულების 2 (ორი) პროცენტს, მეორე მხარე 

უფლებამოსილია შეწყვიტოს ხელშეკრულება და მოთხოვოს მხარეს ხელშეკრულების 

შეწყვეტის მომენტისათვის გადასახდელი პირგასამტეხლოს ანაზღაურება. 

 

მუხლი 13. ხელშეკრულებაში ცვლილებების შეტანა და ხელშეკრულების შეწყვეტა 

 

13.1. ხელშეკრულებაში ნებისმიერი ცვლილების,დამატების შეტანა შესაძლებელია მხოლოდ 

მხარეთა წერილობითი შეთანხმების საფუძველზე. 

13.4. მხარეთა შორის სახელშეკრულებო ურთიერთობა წყდება: 

13.4.1. წინამდებარე ხელშეკრულების ვადის გასვლით; 

13.4.2. მხარეთაწერილობითიშეთანხმებით; 



13.4.3. ერთ–ერთი მხარის მიერ ხელშეკრულების ცალმხრივად შეწყვეტით თუ მეორე მხარე 

არ ასრულებს ხელშეკრულებით დადგენილ პირობებს და ამგვარი დარღვევა არ 

გამოსწორდება დამრღვევი მხარის მიერ შეტყობინების მიღებიდან გონივრულ ვადაში. 

13.4.4. საქართველოს კანონმდებლობით გათვალისწინებულ სხვა შემთხვევებში. 

13.5. ხელშეკრულების შეწყვეტა არ ათავისუფლებს მხარეებს ხელშეკრულების შეწყვეტამდე 

წარმოშობილი ვალდებულებების შესრულებისაგან. 

13.6. წინამდებარე ხელშეკრულების რომელიმე დებულების ნებისმიერი საფუძვლით 

ბათილობა/მოქმედების შეწყვეტა არ იწვევს მთლიანი ხელშეკრულების 

ბათილობას/მოქმედების შეწყვეტას. 

 

მუხლი 14. დავების გადაწყვეტა 

 

14.1. მხარეთა შორის ამ ხელშეკრულებიდან გამომდინარე ყველა საკითხი, დავა და 

ურთიერთობა რეგულირდება, განიმარტება და გადაწყდება საქართველოს კანონმდებლობის 

შესაბამისად. წინამდებარე ხელშეკრულების საფუძველზე ან მასთან დაკავშირებით 

წამოჭრილი სადავო საკითხები მხარეთა შორის წყდება ურთიერთმოლაპარაკების გზით. 

14.2. ამ ხელშეკრულების 14.1. პუნქტით გათვალისწინებული ურთიერთმოლაპარაკების 

შედეგად შეთანხმების მიუღწევლობის შემთხვევაში, დავის გადაწყვეტის მიზნით, მხარეებს 

შეუძლიათ, საქართველოს მოქმედი კანონმდებლობით დადგენილი წესის შესაბამისად, 

მიმართონ საქართველოს საერთო სასამართლოს. 

 

 

მუხლი 15. ხელშეკრულების მოქმედების ვადა 

 

15.1. წინამდებარე ხელშეკრულება ძალაში შედის მხარეთა მიერ ხელშეკრულების 

ხელმოწერის თარიღიდან და მოქმედებს 2022 წლის 31იანვრის ჩათვლით. 

 

 

მუხლი 16. დასკვნითი დებულებები 

 

16.1. ხელშეკრულება შედგენილია ქართულ ენაზე, რომლის ყოველი ელექტრონული 

ეგზემპლარი თანაბარი იურიდიული ძალის მქონეა და ინახება როგორც შემსყიდველთან, ისე 

მიმწოდებელთან. 

 

 

 

 

მუხლი 17. მხარეთა რეკვიზიტები და ხელმოწერები: 
 

 

 

 
 

შემსყიდველი: 
„საქართველოს განათლების, 

მეცნიერების, 

მიმწოდებელი: 
სსიპ „ციფრული მმართველობის სააგენტო“ 

ს/კ: 204598337 



კულტურისა და სპორტის სამინისტრო

ს/კ: 202051224 

მისამართი: ქ.თბილისი უზნაძის ქ

ტელეფონი:2 200 220 

სახელმწიფო ხაზინა 

ბანკის კოდი TRESGE22 

ა/ა GE24NB0330100200165022 

 

მინისტრის მოადგილე 

თამარ ქიტიაშვილი 
 

 

 

 

 

 

 

თამარ ქიტიაშვილი 

საქართველოს განათლების, მეცნიერების

კულტურისა და სპორტის მინისტრის

სამინისტრო“ 

ქ.№52 

მისამართი:ქ. თბილისი, ვახტანგ გორგასლის

ტელეფონი:240 58 18 

საბანკო რეკვიზიტები: 

მიმღების დასახელება - ხაზინის ერთიანი

ანგარიში; 

ბანკის კოდი: TRESGE22 

თავმჯდომარე 

გიორგი მეჟლუმიანი 

მეცნიერების, 

მინისტრის მოადგილე 

გორგასლის 22; 

ერთიანი 

მიმღების ანგარიში/სახაზინო კოდი 7 0979 74 99



დანართი 

 

1. ვებ საიტების Msy.gov.ge-ს ჰოსთინგი (განთავსება) 

მიმწოდებლის მიერ განსახორციელებელი მომსახურების ჩამონათვალი 

ა) ჰოსთინგი განხორციელება მიმწოდებლის დაცულ გარემოში; 

ბ) უსაფრთხოების პრობლემების აღმოჩენის შემთხვევაში კომპეტენციის ფარგლებში, დროული რეაგირება; 

გ) პერიოდულად საიტის აუდიტის განხორციელება; 

დ) ჰოსთინგზე არაუმეტეს 2 (ორი) საიტის განთავსება; 

ე) ერთი საიტის მოცულობა არაუმეტეს 30 GB (კონტენტი-სტატიკური ფაილები); 

ვ) ერთისაიტისთვის ბაზების რაოდენობა არაუმეტეს 5; 

ზ) ერთისაიტისთვის ბაზების საერთო მოცულობა არაუმეტეს 10 GB ქვედომენების შეუზღუდავირაოდენობა; 

ი) არაუმეტეს 5 (ხუთი) ვებსერვისისრაოდენობა. ელ-ფოსტის ქვოტა დღეში1000 (ათასი) მომხმარებელი 

2. ვირტუალური სერვერით მომსახურება 
 

*სერვერის ხელმისაწვდომობა - 99.8% 
 

დისტანციური დაშვება: 
 

• შემსყიდველის მოთხოვნის შემთხვევაში შესაძლოა ვირტუალურ სერვერთან დაშვება შეიზღუდოს 

მოთხოვნილ პორტებზე და ხელმისაწვდომობა უზრუნველყოფილი იყოს მხოლოდ კონკრეტული IP 

მისამართებისათვის. 

შემსყიდველივალდებულია: 
 

• უზრუნველყოს მისთვის გადაცემული ავტორიზაციის პარამეტრების კონფიდენციალურობა და არ გადასცეს 

ის მესამე მხარეს. 

• თავად მართოს სერვერზე განთავსებული ოპერაციული სისტემისა და ნებისმიერი დამხმარე პროგრამული 

უზრუნველყოფის ლიცენზირებასთან დაკავშირებული საკითხები (შეძენა, მენეჯმენტი, განახლებები და ა.შ) 

• უზრუნველყოს სისტემების უსაფრთხოებისათვის საჭირო კომპონენტების საკონფიგურაციო სამუშაოები და 

მათი გამართული ფუნქციონირება. 

• გამოიყენოს შეთავაზებული სერვისები ისე, რომ დაიცვას უსაფრთხოების წესები. მოახდინოს საკუთარი 

კონტენტის დაცვა, სარეზერვო საჭიროების შემთხვევაში კრიპტოგრაფიული ტექნოლოგიების გამოყენებით, 

იმისთვის, რომ დაცული იყოს არამართლზომიერი წვდომისგან. 

მომსახურების შეზღუდვა: 
 

ტექნიკური სამუშაოები, რომელმაც შესაძლოა გამოიწვიოს სერვისის წყვეტა: 
 

• მიმწოდებელი ელ-ფოსტაზე mtsanava@mes.gov.ge; mikheil.tsanava@gmail.comშეატყობინებს ინფორმაციას 

დაგეგმილ და დაუგეგმავ ტექნიკურ სამუშაოებზე, სერვისის ხელმისაწვდომობისა და აღდგენის ვადების 

შესახებ. დაგეგმილიტექნიკური სამუშაოები განხორციელდება არასამუშაო საათებში დააღნიშნულის 

დაწყებამდე 5 კალენდარული დღით ადრე ეცნობება შემსყიდველს. მომსახურება შესაძლოა 

ხელმისაწვდომი არ იყოს შემსყიდველისთვის ტექნიკური სამუშაოების პერიოდში. 
 

• მიმწოდებელი უფლებას იტოვებს შემსყიდველისთვის შეტყობინების გარეშე შეაჩეროს მომსახურება, თუ 

დაფიქსირდა შემსყიდველის მხრიდან ამ დანართით განსაზღვრული სერვერებიდან ისეთი ქმედება, რამაც 

გამოიწვია ან შესაძლოა გამოიწვიოს მესამე მხარის სერვერულ/ქსელურ ინფრასტრუქტურაში ან/და 

კომპიუტერულ სისტემაში უნებართვო/უკანონო ქმედება. 
 

ტექნიკური მხარდაჭერა 
 

შემსყიდველის მხრიდან ყველა მოთხოვნა, ტექნიკური მხარდაჭერის შესახებ, უნდა დაფიქსირდეს ელექტრონულ 

ფოსტაზე: co-location@cloud.gov.ge 
 

შემსყიდველის მხრიდან ყველა დაუგეგმავი მოთხოვნა, რომელიც მოითხოვს მიმწოდებლის მხრიდან 

დაუყოვნებლივ რეაგირებას (1 საათზე ნაკლებ დროში) უნდა დაფიქსირდეს ელექტრონულ მისამართზე (co- 

location@cloud.gov.ge) და ასევე სატელეფონო მომსახურების ცენტრის ნომერზე (+995 32) 2944122. ოპერატორების 



მომსახურება    ხელმისაწვდომია    24/7  განმავლობაში.   შემსყიდველმა უნდა დააფიქსიროს კომუნიკაციის 

სასურველი მეთოდი, რომელსაც მიმწოდებელი გამოიყენებს მათთან დაკავშირებისას. 
 

ფასების ცხრილი 

 

 
 

ვირტუალური რესურსებით მომსახურება 

 
სერვისი 

 
აღწერა 

 
რაოდენობა 

ერთეულის 

ღირებულება 

თვეში 

 
ჯამი 

 

ვირტუალური სერვერით 

მომსახურება www.msy.gov.geსათვის 

CPU 2 Core 

RAM 2 GB 

HDD 215 GB 

 
1 

 
143.75 

 
143.75 

ვირტუალური სერვერით 

მომსახურება www.sportstat.gov.ge- 

სათვის 

CPU 4 Core 

RAM 6 GB 

HDD 45 GB 

 
1 

 
366.25 

 
366.25 

ვირტუალური სერვერით 

მომსახურება www.nso.msy.gov.ge- 

სათვის 

CPU 2 Core 

RAM 2 GB 

HDD 80 GB 

 
1 

 
135 

 
135 

ვირტუალური სერვერით 

მომსახურება ვეტერანების 

სერვისისათვის 

CPU 2 Core 

RAM 4 GB 

HDD 15 GB 

 
1 

 
153.75 

 
153.75 

საერთო ღირებულება თვეში დღგ-ს ჩათვლით ლარში  798.75 

